
	1. ՀՀ ֆինանսների նախարարություն
	19.05.2025թ.

	
	N 01/9/11229-2025

	[bookmark: _Hlk177468670]Ձեր 05.05.2025թ․ N ԴԽ//14776-2025 գրությամբ ներկայացված՝ «Անհատույց օգտագործման իրավունքով տարածք տրամադրելու մասին» ՀՀ կառավարության որոշման նախագծի վերաբերյալ, որով առաջարկվում է ՀՀ ՏԿԵՆ պետական գույքի կառավարման կոմիտեի տնօրինության քաղաք Երևան, Իսահակյան փողոց 28 շենք, 3 շինություն հասցեում գտնվող շենքի 2-րդ հարկից 46․6 քառ․ մետր մակերեսով ոչ բնակելի տարածքը 3 տարի ժամկետով անհատույց օգտագործման իրավունքով տրամադրել Հայաստանի ծանրամարտի ֆեդերացիա հասարակական կազմակերպությանը՝ իր կողմից ներկայացված ծրագրին համապատասխան գործունեություն իրականացնելու համար,  հայտնում ենք հետևյալը.
1. Առաջարկում ենք Նախագծին կից ներկայացված՝ «Հայաստանի ծանրամարտի ֆեդերացիա» հասարակական կազմակերպությանը անհատույց օգտագործման տարածքի տրամադրման գործարար ծրագրի 6-րդ կետում հստակ նշել ըստ տարիների անհրաժեշտ ֆինանսական միջոցների չափերը և դրանց ֆինանսավորման աղբյուրները: 
ՀՀ սպորտի և երիտասարդության հարցերի նախարարի 24.07.2017թ. N 146-Ա հրամանով հաստատված՝ «ՀՀ պետական բյուջեից ՀՀ մարզաձևերի ֆեդերացիաներին ֆինանսական աջակցության չափի հաշվարկման» կարգի IV մասի 6-րդ կետում նշվում է, որ չի թույլատրվում ֆինանսական աջակցության միջոցներից կատարել ֆեդերացիայի ղեկավար կազմի և աշխատակիցների աշխատավարձերի, տնտեսական, կոմունալ, կենցաղային ծառայությունների հետ կապված ծախսեր:   
Ելնելով վերոգրյալից՝ առաջարկում ենք ներկայացնել տեղեկատվություն նախագծով տրամադրվող տարածքի պահպանման ծախսերի չափի և վերջիններիս ֆինանսավորման աղբյուրի վերաբերյալ:
2. Ելնելով պետական գույքի արդյունավետ կառավարման տեսանկյունից, առաջարկում ենք քննարկել նշված գույքը վարձակայությամբ տրամադրելու տարբերակը:

	Ընդունվել է մասնակի։ Հայաստանի ծանրամարտի ֆեդերացիա հասարակական կազմակերպության կողմից ներկայացվել է գործարար ծրագրի լրամշակված տարբերակը։ Միաժամանակ տեղեկացնում ենք, որ ՀՀ ՏԿԵՆ պետական գույքի կառավարման կոմիտեն նպատակահարմար է համարում քննարկվող տարածքը կազմակերպությանը տրամադրել անհատույց օգտագործման իրավունքով։

	2. ՀՀ կրթության, գիտության, մշակույթի և սպորտի նախարարություն
	13.05.2025թ.

	
	N 01/20.1/14139-2025

	[bookmark: _Hlk161924423]ՀՀ կրթության, գիտության, մշակույթի և սպորտի նախարարությունն «Անհատույց օգտագործման իրավունքով տարածք տրամադրելու մասին» ՀՀ կառավարության որոշման նախագծի վերաբերյալ իր իրավասության շրջանակներում առաջարկություններ ու առարկություններ չունի:

	Ընդունվել է ի գիտություն։

	3. ՀՀ կադաստրի կոմիտե
	13.05.2025թ.

	
	N ՍԹ/9597-2025

	Ի պատասխան Ձեր 2025 թվականի մայիսի 2-ի N 01/11.2/3286-2025 գրության (այսուհետ՝ Գրություն)՝ «Անհատույց օգտագործման իրավունքով տարածք տրամադրելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը․
Նախագծի 1-ին կետով նախատեսվում է ՀՀ, ք. Երևան, Կենտրոն, Իսահակյան փողոց, 28 շենք, 3 հասցեում գտնվող շենքի 2-րդ հարկից 46,6 քառ․ մետր մակերեսով ոչ բնակելի տարածքը 3 տարի ժամկետով անհատույց օգտագործման իրավունքով տրամադրել Հայաստանի ծանրամարտի ֆեդերացիա հասարակական կազմակերպությանը, մինչդեռ անշարժ գույքի էլեկտրոնային տեղեկատվական շտեմարանի տվյալների համաձայն՝ վերոնշյալ 46.6 քմ մակերեսով տարածքից՝ 23 քմ մակերեսով տարածքի նկատմամբ գրանցված է Սերգեյ Կոստանյանի վարձակալության իրավունքը, ուստի առաջարկում ենք նախքան Նախագիծը շրջանառության մեջ դնելը՝ «Գույքի նկատմամբ իրավունքների պետական գրանցման մասին» օրենքով սահմանված կարգով դադարեցնել նշված վարձակալության իրավունքը։
Նախագծի 2-րդ կետի 3-րդ ենթակետով նախատեսվում է «Հայաստանի ծանրամարտի ֆեդերացիա» հասարակական կազմակերպության կողմից իր ներկայացրած ծրագրին և պայմաններին չբավարարող գործունեություն իրականացնելու դեպքում լուծել վերջինիս հետ կնքված անհատույց օգտագործման իրավունքի պայմանագիրը, ուստի առաջարկում ենք Նախագծում լրացնել դրույթ առ այն, որ անհատույց օգտագործման իրավունքների դադարման պետական գրանցումն իրականացվում է «Գույքի նկատմամբ իրավունքների պետական գրանցման մասին» օրենքով սահմանված կարգով:
Հայտնում ենք, որ անշարժ գույքի շուկայական արժեքին մոտարկված կադաստրային արժեքը հաշվարկվում է հողամասի և դրա վրա առկա շինությունների շուկայական արժեքին մոտարկված կադաստրային արժեքների հանրագումարից, և այն ձևավորվում է միայն ամբողջ գույքային միավորի համար, հետևաբար Նախագծով ներկայացված շինության 2-րդ հարկից 46,6 քմ մակերեսով ոչ բնակելի տարածքի շուկայական արժեքին մոտարկված կադաստրային արժեքի վերաբերյալ տեղեկատվություն հնարավոր չէ տրամադրել։ Միաժամանակ տեղեկացնում ենք, որ ՀՀ, ք. Երևան, Կենտրոն, Իսահակյան փողոց 28 շենք, 3 հասցեի անշարժ գույքի շուկայական արժեքին մոտարկված կադաստրային արժեքը կազմում է 2,591,766,727 ՀՀ դրամ, որի կազմում վարչական շենքի 2-րդ հարկն ընդգրված է 544,638,923 ՀՀ դրամ արժեքով։
Հայտնում ենք նաև, որ գրությամբ հայցվող՝ ՀՀ կառավարության 2023 թվականի ապրիլի 21-ի N 595-Ն որոշմամբ հաստատված N 3 հավելվածի 2-րդ կետով պահանջվող տեղեկատվությունը կտրամադրվի «Գույքի նկատմամբ իրավունքների պետական գրանցման մասին» օրենքով սահմանված կարգով համապատասխան դիմում ներկայացնելու պարագայում։

	Ընդունվել է ի գիտություն։
Տեղեկացնում ենք, որ Նախագծի 1-ին կետում նշված 46,6 քառ․մետր մակերեսով տարածքը հանդիսանում է Պետական գույքի կառավարման կոմիտեի (այսուհետ՝ Կոմիտե և Ազգային ժողովրդավարական միություն կուսակցության (այսուհետ՝ Կուսակցություն միջև 07․03․2022 թվականին կնքված ոչ բնակելի տարածքի վարձակալության թիվ 24/022 պայմանագրի (այսուհետ՝ Պայմանագիր) հիմքով Կուսակցությանը վարձակալության տրամադրված տարածք, որի նկատմամբ Կուսակցության անվամբ սահմանված կարգով գրանցված իրավունքը դադարեցվել է ՀՀ կադաստրի կոմիտեի կողմից տրված 26.03.2025 թվականի թիվ ԱՏ-26032025-01-1311 տեղեկանքի հիմքով (Պայմանագրի գործողության ժամկետն ավարտվել է 10.03.2025 թվականին): Նշվածից կարող ենք ենթադրել, որ Սերգեյ Կոստանյանի անվամբ վարձակալության իրավունքով գրանցված տարածքը չի կարող  քննարկվող տարածքի մաս հանդիսանալ։ Միաժամանակ տեղեկացնում ենք, որ Կոմիտեն 05․05․2025 թվականի թիվ 04/12․10/3390-2025 գրությամբ Սերգեյ Կոստանյանին ծանուցել է պայմանագիրը դադարեցնելու նպատակով Կոմիտե ներկայանալու վերաբերյալ։ 

	ՀՀ վարչապետի աշխատակազմի իրավաբանական վարչություն
	

	
	

	Եզրակացություն

1․ Նախագծի նախաբանում անհրաժեշտ է հղում կատարել նաև ՀՀ  կառավարության 2023 թվականի ապրիլի 21-ի N 595-Ն որոշման համապատասխան վերաբերելի դրույթին։
2․ Բացի այդ, նախածի 2-րդ կետի 1-ին, 2-րդ և 3-րդ ենթակետերով սահմանված դրույթների ամրագրման անհրաժեշտությունը հիմնավորված չէ, նկատի ունենալով, որ նման կարգավորում արդեն իսկ նախատեսված է ՀՀ կառավարության 2023 թվականի ապրիլի 21-ի N 595-Ն որոշմամբ սահմանված կարգի 19-րդ կետով։ 

1․ Ընդունվել է․ Նախագծի նախաբանում հղում է կատարվել նաև ՀՀ կառավարության 2023 թվականի ապրիլի 21-ի թիվ 595-Ն որոշման համապատասխան դրույթներին։
2․ Չի ընդունվել, քանի որ նախագծի 2-րդ կետի 1-ին, 2-րդ և 3-րդ ենթակետերով սահմանված դրույթները վերաբերում են կոնկրետ դեպքին։ 







